
భారత్ ఆఫ్రికా ప్రాజక్ట్ భాగస్వామ్యంపై 15వ సీఐఐ-
ఎగ్జిమ్ బ్యాంక్ డిజిటల్ కాంక్లేవ్ లో భారత్-ఆఫ్రికా 
ఫోరమ్ సదస్సు-IVను ఉద్దేశించి ప్రసంగించిన  ఎంవోఎస్ 

సెప్టెంబర్ 24, 2020 

 

న్యూఢిల్లీలో జరుగుతున్న భారత్ ఆఫ్రికా ప్రాజెక్ట్ భాగస్వామ్యంపై 15వ 
సీఐఐ-ఎగ్జిమ్ బ్యాంక్ కాంక్లేవ్ లో భారత్-ఆఫ్రికా ఫోరమ్ సదస్సు-IVలో నేడు 
నిర్వహించిన ఒక సెషన్ లో విదేశీ వ్యవహారాల శాఖ సహాయ మంత్రి శ్రీ వి. 
మురళీధరన్ ప్రధాన ఉపన్యాసకుడిగా వ్యవహరించారు. 
 

ఈ సమావేశంలో పాల్గొన్న ఇతర ఉపన్యాసకుల్లో రిపబ్లిక్ ఆఫ్ బోట్స్ వానా 
అంతర్జాతీయ వ్యవహారాలు మరియు సహకార మంత్రి గౌరవనీయ డా. లెమోగాంగ్ 
క్వాపే, అరబ్ రిపబ్లిక్ ఆఫ్ ఈజిప్ట్ అంతర్జాతీయ సహకార మంత్రి గౌరవనీయ 
డా. రానియా ఎ అల్ మషత్, రిపబ్లిక్ ఆఫ్ మలావి విదేశీ వ్యవహారాల మంత్రి 
గౌరవనీయ ఐసెన్ హోవర్ మకాకా ఇంకా రిపబ్లిక్ ఆఫ్ జింబాబ్వే విదేశీ 
వ్యవహారాలు మరియు అంతర్జాతీయ వాణిజ్య శాఖ మంత్రి గౌరవనీయ 
లెఫ్ట్ నెంట్ జనరల్ డా. శిబుసిషో బి మోయో ఉన్నారు. 
 

ఎంవోఎస్ శ్రీ మురళీధరన్ మట్లాడుతూ, భారత్-ఆఫ్రికా సంబంధాల విషయంలో 
కొన్ని కీలకమైన అంశాలను ప్రస్తావించి తన ప్రసంగాన్ని ప్రారంభించారు: 
ఆఫ్రికాతో అతిపెద్ద పెట్టుబడి మరియు అభివృద్ధి భాగస్వాముల్లో భారత్ 
కూడా ఒకటిగా నిలుస్తోంది అలాగే ఆఫ్రికాకు చెందిన ఉత్పత్తులు ఇంకా వస్తువులకు 
భారీగా మార్కెట్ అవకాశాలను కూడా అందిస్తోంది; ఆఫ్రికా మరియు అక్కడి 
ప్రజలకు అనాదిగా వెన్నుదన్నుగా ఉంటోంది అలాగే భవిష్యత్తులో సైతం ప్రధాన 
అభివృద్ధి భాగస్వామిగా కొనసాగుతుంది. ఈ భారత్-ఆఫ్రికా ఫోరమ్ సదస్సు అనేది 
భారత్ మరియు ఆఫ్రికాల మధ్య స్నేహం, పరస్పర అవగాహన ఇంకా సహకారాన్ని 
పెంపొందించుకోవడంలో కీలక పాత్ర పోషిస్తోంది. 2018లో ఉగాండా పార్లమెంటును 
ఉద్దేశించి ప్రసంగించిన సందర్భంగా ప్రధాన మంత్రి శ్రీ నరేంద్ర మోదీ 
ఆఫ్రికా విషయంలో భారత్ దృక్పథానికి సంబంధించి పేర్కొన్న 10 మార్గదర్శక 
సూత్రాలను ఆయన గుర్తుచేశారు. 
 



గత భారత్-ఆఫ్రికా ఫోరమ్ సదస్సు సందర్భంగా చేసిన వాగ్దానాలను జాగ్రత్తగా 
అమలు చేయడంలో భారత్ నిబద్ధతను సహాయ మంత్రి వివరించారు. ఈ సదస్సుకు 
సంబంధించి 2019లో న్యూఢిల్లీలో ఆఫ్రికన్ యూనియన్ కమిషన్ తో జరిగిన 
మధ్యంతర సమీక్షలో కూడా దీన్ని తెలియజేసిన విషయాన్ని ప్రస్తావిస్తూ,  
వాణిజ్యం మరియు పెట్టుబడి, వ్యవసాయం, ఇంధనం, నీటి మరియు సముద్ర ఆర్థిక 
వ్యవస్థ, మౌలికసదుపాయాలు, విద్య మరియు నైపుణ్యాల అభివృద్ధి, ఆరోగ్యం, 
శాంతి, భద్రత మరియు బహుళార్థక వేదికల్లో సహకారం సహా ప్రధానమైన 
అంశాల్లో కలిసిపనిచేయడం గురించి మాట్లాడుకున్నట్లు చెప్పారు. గత సదస్సు 
అనంతరం భారత్ ప్రారంభించిన రెండు కీలక బహుళపక్ష చర్యలైన, అంతర్జాతీయ 
సౌర కూటమి మరియు విపత్తులను తట్టుకునే మౌలికసదుపాయాల కోసం సంకీర్ణం 
గురించి ఎంవోఎస్ గుర్తుచేశారు. ఈ రెండింటిలోనూ ఆఫ్రికాను 
పాలుపంచుకోవాల్సిందిగా ఆహ్వానించామని చెప్పారు. ప్రపంచవ్యప్తంగా 85 
దేశాలకు వైద్యపరమైన సహాయాన్ని భారత్ అందించిందని, అందులో 25 దేశాలు 
ఆఫ్రికావేనన్న విషయాన్ని కూడా ఆయన పేర్కొన్నారు. 
 

మొట్టమొదటి భారత్-ఆఫ్రికా రక్షణ మంత్రుల సమావేశం 2020 ఫిబ్రవరిలో 
లక్నోలో జరిగిన విషయాన్ని శ్రీ మురళీధరన్ గుర్తుచేశారు. ఈ భేటీలో 33 
ఆఫ్రికా దేశాల నుంచి 143 మంది ప్రతినిధులు హజరయ్యారని చెప్పారు. ఈ 
సందర్భంగా ఆమోదించిన లక్నో తీర్మానంలో ఇండో-పసిఫిక్ స్థిరత్వంలో భారత్-
ఆఫ్రికా దేశాలు కీలక భాగమన్న విషయానికి అధిక ప్రాధాన్యం ఇవ్వడంతో పాటు 
భారత్ యొక్క సాగర్ దృక్పథానికి అనుగుణంగా ఆఫ్రికాలో శాంత్రి మరియు భద్రత 
కోసం ఏయూ దృక్పథాన్ని నొక్కి చెప్పింది. సాధ్యమైనంత త్వరలోనే 4వ విడత 
భారత్-ఆఫ్రికా ఫోరమ్ సదస్సు జరగాలని ఆకాంక్షిస్తూ ఆయన తన ప్రసంగాన్ని 
ముగించారు. 
 

భారత్ మరియు ఆఫ్రికాల మధ్య ఇచ్చిపుచ్చుకునే ఆకాంక్షలు, శాశ్వతమైన 
స్నేహం ఆధారంగా ఆఫ్రికా అభివృద్ధి ఆశయాలకు భారత్ అందిస్తున్న 
హృదయపూర్వక సహాయం మరియు మద్దతులను ఈ సందర్భంగా ఆఫ్రికా మంత్రులు 
కొనియాడారు. అనేక ఏళ్లుగా ఆఫ్రికాలో అత్యంత వెనుకబడిన దేశాల(ఎల్ డీసీలు)కు 
భారతీయ మార్కెట్ లో సుంకాల రహిత, కోటా రహిత అవకాశాన్ని కల్పిస్తున్నందుకు 
పలుపురు మంత్రులు భారత్ కు ధన్యవాదాలు తెలియజేశారు. కొంత మంది మంత్రులు తమ 
చిన్న మరియు మధ్య తరహా సంస్థల రంగానికి భారత్ అందిస్తున్న మద్దతును 
నిర్దిష్టంగా ప్రస్తావిస్తూ భారత్ ను ‘‘వెలకట్టలేని భాగస్వామి’’గా 
అభివర్ణించారు. ఆఫ్రికా దేశాలకు భారత్ కల్పిస్తున్న రాయితీ రుణాలు 
ముఖ్యంగా గడిచిన 5 సంవత్సరాల్లో అందించిన వాటి గురించి మంత్రులు అందరూ 
ఆత్మీయ అభిప్రాయాన్ని వ్యక్తం చేశారు. ఈ రుణాలు మరియు మార్కెట్  
అవకాశాల్లో ప్రాధాన్యం పరంగా భారత్ ఎంతో మద్దతు అందించిందని వారు 



పేర్కొన్నారు. ‘‘ఆఫ్రికాలో డిజిటల్ అంతరాన్ని తొలగించేందుకు సాయం’’ 
అందించడంలో భారత్ చొరవ గురించి మరీ ముఖ్యంగా టెలీ-విద్య, టెలీ-వైద్య 
సేవలను ఆఫ్రికా ఖండం వ్యాప్తంగా భారత్ ఎలా అందుబాటులోకి తీసుకొచ్చిందన్న 
అంశాలను అభినందనపూర్వకంగా ప్రస్తావించారు. ఆఫ్రికన్ కాంటినెంటల్ స్వేచ్ఛా 
వాణిజ్య ఒప్పందం అమల్లోకి రానుండటం పట్ల మంత్రులు హర్షం వ్యక్తం 
చేశారు. అదేవిధంగా భారత్-ఆఫ్రికా ఫోరమ్ సదస్సు-IV ద్వారా వచ్చే ఫలితం  

మరియు ఆఫ్రికా యొక్క 2063 అజెండా మధ్య సంతులనం ఉండాలని కూడా మంత్రులు 
ఆకాంక్షించారు. 
 

తదనంతరం సంక్షిప్తంగా చర్చించిన తర్వాత, భారత్-ఆఫ్రికాల భాగస్వామ్యాన్ని 
మరింత బలోపేతం చేయాల్సిన అవసరం ఉందని మంత్రులంతా అంగీకరించారు. అదేవిధంగా 
మహమ్మారి ప్రభావాల నుంచి బయటపడేందుకు కృషి చేయాలని అభిప్రయపడ్డారు. ఈ 
సదస్సులో పాల్గొన్నందుకుగాను మంత్రులకు విదేశాంగ శాఖ సహాయ మంత్రి 
ధన్యవాదాలు తెలియజేశారు. 
 

న్యూఢిల్లీ 

సెప్టెంబర్ 24, 2020 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

DISCLAIMER: This is an approximate translation. The original is available in English on MEA’s 
website and may be referred to as the official press release. 

 


